
Icyegeranyo cy'amakuru y'imikino
yaranze icyumweru

P.1  Athletics : Uko isiganwa “Kigali International Peace Marathon 2023” ryagenze



Komite Olempike y’u Rwanda yashyizeho iki cyegeranyo
mu rwego rwo kurushaho kumenyekanisha ibikorwa byayo
n’iby’abanyamuryango bayo (Amashyirahamwe y’Imikino
mu Rwanda) hagamijwe gukomeza guteza imbere siporo
no kuyikundisha Abanyarwanda muri rusange
by’umwihariko abakiri bato. 

Iki cyegeranyo gikubiyemo amakuru n’ibikorwa bya siporo
byaranze icyumweru, kikazajya gisohoka rimwe mu
cyumweru.

Ntigisimbura kandi izindi nzira Komite Olempike y’u
Rwanda isanzwe ikoresha mu kugeza amakuru ku
banyamuryango bayo n'abanyarwanda muri rusange.

Ijambo ry'ibanze 

Amputee Football : Karongi na Nyanza zegukanye igikombe cya shampiyona P6

Skating : Rwanda Hope Club yegukanye irushanwa ryo Kwibuka P6

Rally: Faida Philbert ni we wegukanye “Nyirangarama Rally 2023” 

Volleyball : Police VC na APR VC zegukanye “Memorial Rutsindura 2023”

Taliki 11 Kamena 2023 habaye isiganwa mpuzamahanga
ryitiriwe amahoro “Kigali International Peace Marathon
2023”. 

Iri siganwa ryari ribaye ku nshuro ya 18 ryitabiriwe n’abantu
bagera ku 8,526 bari baturutse mu bihugu 48. Aba
basiganwe mu byiciro bitatu birimo Marato “Full Marathon”
aho basiganwe intera ya kilometero 42,1. Hari igice cya
Marato “Half Marathon” aho basiganwe intera ya kilometero
21,9 ndetse n’icyiciro cy’abasiganwe bishimisha “Run for
Peace” mu ntera ya kilometero 10.

Abakinnyi bitwaye neza mu byiciro bitandukanye

Athletics : Uko isiganwa “Kigali International Peace Marathon 2023” ryagenze1

2 Tennis :  Madagascar yegukanye irushanwa “Billie Jean King Cup 2023”

Kuva taliki 05 kugeza 10 Kamena 2023 muri IPRC Kigali
Kicukiro habereye irushanwa ry’umukino wa Tennis rihuza
amakipe y’ibihugu mu bagore “Billie Jean King Cup 2023”
akaba ari inshuro ya mbere ryari ribereye mu Rwanda.

Iri rushanwa ryari ryitabiriwe n’amakipe 11 yo muri Afurika ari
mu itsinda rya 4 “Africa Group IV”. Aya makipe yagabanyijwe
mu matsinda abiri aho itsinda A ryari rigizwe n’u Rwanda,
Mozambique, Ethiopia, Tanzania na Angola naho itsinda B
ririmo Congo Brazzaville, Cameroun, Lesotho, RDC,
Madagascar na Senegal.

Muri buri tsinda amakipe yahuye hagati yayo maze mu itsinda
A,  ikipe Tanzania izamuka iyoboye urutonde ikurikiwe n'u
Rwanda (2), Ethiopia (3), Angola (4) na Mozambique (5) naho
itsinda B, Madagascar yazamutse iyoboye ikurikiwe na
Cameroun (2), RDC (3), Senegal (4), Lesotho (5) na Congo
Brazzaville (6).

Mu guhatanira umwanya wa mbere, ikipe ya Madagascar
yatsinze Tanzania imikino 3-0.

Ikipe y’u Rwanda yari igizwe na Tuyisenge Olive,
Umumararungu Gisele, Tuyishime Sonia, Mutuyimana Chantal
na Ndahunga Gisubizo Grace yasoreje ku mwanya wa 4
itsinzwe na  Cameroun imikino 3-0.

Uko amakipe yakurikiranye 

Ikipe ya Madagascar yegukanye umwanya wa mbere
ikurikirwa na Tanzania (2), Cameroun (3) Rwanda (4), Ethiopia
(5), RDC (6), Senegal (7), Angola (8), Lesotho (9), Mozambique
(10) na Congo Brazzaville (11).

Nyuma yo kwegukana umwanya wa mbere, ikipe ya
Madagascar umwaka utaha wa 2024 izaba iri mu itsinda rya 3
“Africa Zone Group III”.

Ikipe y’u Rwanda ubwo yaherukaga kwitabira iri rushanwa muri
2021 yakinnye mu itsinda rya 3 “Europe/Africa Zone Group III”.
Iri rushanwa ryabereye muri Lithuania muri Kamena 2021 ryari
ryitabiriwe n’amakipe 21 yo ku mugabane w’u Burayi n’Afurika
maze ikipe y’u Rwanda isoreza ku mwanya wa 18.



www.olympicrwanda.org                       @RwandaOlympic

Basketball: Uko imikino ya shampiyona yagenze3

Taliki 10 na 11 Kamena 2023 habaye imikino ya shampiyona mu
mukino wa Basketball y’icyiciro cya mbere mu bagore ndetse
n’iyo mu cyiciro cya kabiri mu bagabo.
 
Uko imikino yagenze

Taliki 10 Kamena 2023 mu Karere ka Bugesera kuri Sitade
habereye irushanwa ry’umukino w’abafite ubumuga bwo kutabona
“Goalball” mu rwego rwo Kwibuka abari muri siporo bishwe muri
Jenoside yakorewe Abatutsi mu 1994 “ Goalball Genocide
Memorial Tournament 2023”.

Iri rushanwa ryari ribaye ku nshuro ya mbere ryateguwe na Komite
y’imikino y’abantu bafite ubumuga mu Rwanda “NPC-Rwanda” ku
bufatanye na Minisiteri ya Siporo “MINISPORTS” na Komite
Olempike y’u Rwanda.

Amakipe 8 ni yo yitabiriye iri rushanwa aho hari 4 mu bagabo ari
yo Rwamagana, Gisagara, Karongi na Ngororero naho mu bagore
hitabira Ngororero, Rwamagana, Musanze na Nyagatare.
Ikipe ya Rwamagana mu bagabo  ni yo yegukanye igikombe mu
gihe mu bagore cyegukanwe na Nyagatare. 

Goalball : Rwamagana na Nyagatare
zegukanye irushanwa ryo Kwibuka 

Rally: Faida Philbert ni we wegukanye
“Nyirangarama Rally 2023” 

Taliki 10 Kamena 2023 mu Karere ka Rulindo habereye
isiganwa ry’imodoka “Nyirangarama Rally 2023”.

Iri siganwa ryitabiriwe n’imodoka 6 hasoza 4. Faida
Philbert ukomoka i Burundi akaba yari kumwe na Guy
Icishatse ni we wegukanye iri siganwa aho muri kilometero
34,9 yakoresheje iminota 48 n’amasegonda 57.

Ku mwanya wa kabiri haje, Kalimpinya Queen ufatanya na
Ngabo Olivier bakaba barakoresheje isaha 1, iminota 8
n’amasegonda 10. Ku mwanya wa 3 haje Ndayishimiye
Samson wari kumwe na  Rutaganira Emmanuel  aho
bakoresheje isaha, iminota 11 n’amasegonda 17 naho Mike
Rutuku  ari kumwe na Gasarabwa Alain asoreza ku
mwanya wa kane akoresheje amasaha 2, iminota 15
n’isegonda 1.

Volleyball : Police VC na APR VC zegukanye “Memorial Rutsindura 2023” 5

Taliki 10 na 11 Kamena 2023 muri Petit Seminaire Virgo Fidelis i
Huye habereye irushanwa ryo Kwibuka Rutsindura Alphonse
wari umwarimu, umutoza ndetse n’umuyobozi muri Volleyball
wishwe muri Jenoside yakorewe Abatutsi mu 1994 “Memorial
Rutsindura 2023”.

Iri rushanwa ryari ribaye ku nshuro ya 19 ryitabiriwe n’amakipe
52 yari mu byiciro bitandukanye birimo abakuru mu bagabo
n’abagore “Serie A”, amashuri yisumbuye “Serie B”, amashuri
y’icyiciro rusange, amashuri abanza ndetse n’abakanyujijeho.

Ikipe ya Police VC mu bagabo ni yo yegukanye igikombe
itsinze ku mukino wa nyuma ikipe ya Giagara VC amaseti 3-0.
Mu bagore, APR VC yegukanye igikombe itsinze RRA VC
amaseti 3-2.

Mu mashuri yisumbuye, ikipe ya Nyanza TSS yegukanye
igikombe itsinze Christ Roi ku mukino wa nyuma.

Mu cyiciro rusange, ikipe ya Petit Seminaire Virgo Fidelis
“PSVF” niyo yegukanye igikombe, mu mashuri abanza
cyegukanwa na GS Mugombwa naho mu bakanyujijeho
igikombe cyegukanwa n’ Ihuriro ry’abayize muri PSVF
“ASEVIF”.

Amputee Football : Karongi na Nyanza
zegukanye igikombe cya shampiyona 

Taliki 11 Kamena 2023 ni bwo hasojwe shampiyona y’umupira
w’amaguru mu bantu bafite ubumuga “ Rwanda Amputee
Football National League 2023”.

Imikino ya nyuma yabereye ku kibuga gishya ahahoze hitwa kuri
Tapis Rouge i Nyamirambo. Ikipe y’Akarere ka Karongi mu
bagabo na Nyanza mu bagore ni zo zegukanye igikombe cya
shampiyona ibaye ku nshuro ya mbere.

Mu bagabo, Karongi yatsinze Huye ibitego 2-0, Nyarugenge
itsinda Nyamasheke ibitego 2-1. Ikipe ya Musanze yanganyije na
Rubavu 0-0 bituma inganya amanota na Karongi ndetse
n’ibitego zizigamye ariko Karongi yegukana igikombe kuko
yinjijwe ibitego bike.

Mu bagore, ikipe ya Nyanza yatsinze Nyarugenge ibitego 2-1 ihita
yegukana igikombe.

Skating :  Rwanda Hope Club yegukanye
irushanwa ryo Kwibuka 

Taliki 10 Kamena 2023 i Musanze habereye irushanwa
ry’umukino wa Skating  ryo Kwibuka abari muri siporo
bishwe muri Jenoside yakorewe Abatutsi mu 1994 “
Skating Genocide Memorial Tournament 2023”.

Iri rushanwa ryateguwe n’ishyirahamwe ry’umukino wa
Skating mu Rwanda “RSK” ku bufatanye na Minisiteri ya
Siporo “MINISPORTS” na Komite Olempike y’u Rwanda.

Ikipe ya Rwanda Hope Club of Skate Style ibarizwa
Kimisagara ni yo yitwaye neza aho yahawe igikombe
yakurikiwe na Musanze Skating Club naho ku mwanya wa 3
haza Rainbow Skating Club.

Bamwe mu bakinnyi bitwaye neza harimo Ndihokubwayo
Fabrice ukinira Musanze Skating Club wegukanye umwanya
wa mbere mu gusiganwa kilometero 25 . Yakurikiwe na
Mugisha Musa (Rwanda Hope Club) na Byukusenge Jean
De Dieu (Rwanda Hope Club).

Mu bakobwa basiganwe kilometero 12, uwa mbere yabaye
Hanna Wacheter akurikirwa na Lilly Querfurth naho ku
mwanya 3 haza Imanishimwe Clementine bose bakinira
Rwanda Hope Club.

Handball : Uko shampiyona yegenze7

Vision JN 25-40 APR HBC 
Gicumbi HBT 35-22 Nyakabanda 
APR HBC 29-38 Gicumbi HBT 
ADEGI 35-27 UR Huye 
Nyakabanda 18-30 APR HBC
ADEGI 27-44 Police HBC
Police 53-22 St Martin Hanika
Vision JN 38-44 ADEGI
St Martin Hanika   45 -47 ES Kigoma
ES Kigoma 19-35 Police HBC                                           
UR Huye 50-30 Vision JN 

ADEGI 32-65 Gicumbi HBT
Vision JN 27-30 Nyakabanda                                              
St Martin Hanika 41-43 ADEGI                                                              
Nyakabanda 15-46 Police HBC                                 
Police HBC 30 -12 Vision JN 
APR HBC 38-33 ES Kigoma
ES Kigoma 44 - 42 UR Huye
Gicumbi HBT  43- 31 St Martin Hanika
APR HBC  37-30 UR Huye

UoK 0-20 UR Rukara
Kiziguro SS 30-18 Kitabi
Uok 19-12 TTC de la Salle
UR Huye 12-33 Nyamasheke
Uok 12-22 Kiziguro SS
Kiziguro SS 24-16 TTC de la Salle

GS Kitabi 19-11 UR Huye
ISF Nyamasheke 23-22 UoK
TTC de la Salle 19-14 UR Rukara
UR Huye 9-29 ISF Nyamasheke
UoK 21-27 GS Kitabi 

Taliki 10 na 11 Kamena 2023 habaye imikino ya shampiyona
y’icyiciro cya mbere mu bagabo n’abagore ndetse n' icyiciro
cya kabiri mu bagabo.

Uko imikino yagenze

Mu bagabo 
Taliki 10-06-2023

Taliki 11-06-2023

Mu bagore
Taliki 10-06-2023

Taliki 11-06-2023

